
Zer dakizu audio-
liburuei buruz?

Teknologiaren aurrerapenei esker, 
pixkanaka ugaritzen ari dira entzuteko 
liburuak eskaintzen dituzten webgune 
eta argitaletxeak. Zuk baduzu 
ohiturarik eleberriak edo olerkiak 
entzuteko? Ez? Baietz sekuentzia 
honen amaieran iritziz aldatu. 
Horretarako, ariketa hauek 
proposatzen dizkizugu:
- Zenbaiten esperientziak abiapuntu, hitz egin taldean zure esperientziari buruz.

- Bideoa entzun ondoren, esaldiei dagokien amaierak aukeratu.

 - Azken ataza:idatzi mezu bat webguneko egileei zure iritzia emateko. Horretarako zenbait lagungarri eskainiko 
dizkizugu.

Zein dira zure ohiturak?
Gaian sartzeko, zure 
esperientzia ezagutu nahi 
dugu. Horretarako, 
entzun beheko galderak 
eta komentatu taldean.

1)  Badaukazu irrati-nobelak entzuteko ohiturarik? Zein ezagutzen dituzu?

2)  Zenbait webgune eta argitaletxetan entzutekoak diren liburuak eskaintzen 
dituzte. Ezagutzen duzu baten bat?

3)  Audio-libururik entzun duzu inoiz? Euskaraz, gaztelaniaz, ingelesez.. entzun 
zenuen? Eta zer iruditzen zaizu audio-liburuen esperientzia hori?

OHARRA: Ikasbileko atal honetan daukazu 
euskarazko irrati nobelen bilduma bat, eta 
horietako asko proposamen didaktikoekin, 
atalez atal.

Amaiera egokia aukeratu

https://labur.eus/3LJlg

 Norbaitek liburu bat irakurtzen baldin badizu...

□ atseginagoa egingo zaizu ulermena lantzea.

□ pertsonaiak ezagutu eta erreferentzia bat izan ahalko duzu.

□ irudimena gehiago landuko duzu.

 Euskal Jakintzan euskararen irakaskuntza digitalizatzen hasi 
zirenean...

□ Ikasleek liburuen laburpenak egiten zituzten.

□ Liburuari buruzko iritziak eta audioak jartzen zituzten webgunean.

□ Ikasleek behin liburua irakurrita, liburuen laburpena eta audioa 
jartzen zuten webgunean.

 Maite Goñiren ustez, hizkuntzen irakaskuntzan...

□ liburu elektronikoak altxor estimatuak dira idazleak sustatzeko.

□ aro digitalaren aurrerapenak altxor modura zaindu behar dira.

□ irakurketa eta audio-liburuak altxor oso estimatuak dira.

 Xerezaderen artxiboa izeneko webgunean...

□ egileen gustuko euskarazko liburuen audioak biltzen dira, efektu 
berezi eta guzti.

□ Bilbo Hiriari buruzko grabazioak entzun daitezke.

□ aukera ezin hobea dago irakurleen gustuko liburuak irakurtzeko.

Maite Goñi Mondragon Unibertsitateko irakasleak audio-liburuei buruzko hainbat kontu azalduko 
dizkigu. Entzun ondoren, beheko esaldien amaiera egokia aukeratu behar duzu.

https://labur.eus/3LJlg
http://www.ikasbil.eus/
https://labur.eus/3LJlg

Idatzi mezu bat 
webguneari buruz
Duela gutxi ezagutu duzu 
www.xerezade.org webgunea. Idatzi 
mezu bat webguneko sortzaileei 
webguneari buruz eta oro har audio-
liburuei buruz zure iritzia eta esker 
ona adierazteko. Lehendabizi, 
irakurri beheko gidoi-proposamena.

GIDOI-PROPOSAMENA

- Nola ezagutu duzu webgunea?

- Zer gustatzen zaizu/ez zaizu gehien/gutxien?

- Zer abantaila/desabantaila ikusten dizkiozu audio-
liburuei?

- Webgunean zerbait faltan topatu duzu? Zer gehituko 
zenuke? Egin bururatzen zaizkizun proposamenak

Behean duzu beste gai bati buruz batek idatzi duen mezu bat, adibide modura. Beharbada 
lagungarri egingo zaizu. Irakurri ondoren, idatzi zure mezua, eta emaiozu irakasleari zuzentzeko.

Kaixo Maite!

Ni Amaia naiz, eta aspaldian zure webgunearen oso zale bihurtu naizela esan behar dizut. Duela hilabete ezagutu nuen 
kasualitatez, interneten nabigatzen ari nintzela, eta ikaragarri gustatu zitzaidan, hainbat arrazoirengatik. Alde batetik, zure 
webguneak etxe-eskaintza interesgarriak dauzka, eta gainera, ematen dituzun informazioa eta argibideak benetan praktikoak 
iruditu zaizkit. Horregatik, ziur naiz etxeen trukearekin interesatuak dauden pertsona askori ondo etorriko zaiela honelako 
erreferentzia bat izatea. Bazen garaia behingoz etxeen trukeari buruzko webgune bat izateko, eta gainera, euskara hutsean. 
Hori bai luxua!

Beraz, izugarri eskertzen dizut webgune interesgarri hau martxan jartzea. Jarraitu horrela, ondo ari zara eta!

http://www.xerezade.org/
http://www.ikasbil.eus/

Erantzunak

Norbaitek liburu bat irakurtzen baldin badizu...

pertsonaiak ezagutu eta erreferentzia bat izan ahalko duzu.

Euskal Jakintzan euskararen irakaskuntza digitalizatzen hasi zirenean...

Ikasleek behin liburua irakurrita, liburuen laburpena eta audioa jartzen zuten webgunean.

Maite Goñiren ustez, hizkuntzen irakaskuntzan...

irakurketa eta audio-liburuak altxor oso estimatuak dira.

Xerezaderen artxiboa izeneko webgunean...

egileen gustuko euskarazko liburuen audioak biltzen dira, efektu berezi eta guzti.

Transkripzioa

MAITE GOÑI.- Hitz egin behar dugu beste norbaitek zuri irakurtzen dizunean, ez? Audio liburuei buruz hitz egin behar dugu. Eta niri gai 
hau asko-asko interesatzen zait, zer ordu asko pasatzen ditut adibidez kotxean. Baina, izan liteke korrika egitera zoazela, edo beste 
zerbaitean. Orduan, ez baldin badaukazu tarte handirik zuk zeuk irakurtzeko.

ILAZKI SERRANO.- Ospitalean zaudela. Gaixorik zaudela.

MAITE GOÑI.- Adibidez. Bai. Ezin duzula… Edo eskuak beste zerbaitean dituzula eta beste zerbait hori izan daiteke beste edozer. Baina, 
esan nahi dut. Ez duzula libre irakurtzeko, edo bestelakoak egiteko. Orduan jarri eta… Jende asko badago oso-oso iaioa dena, Irratia beti 
entzuten duena eta kaskoekin eta beti egoten dena. Ba gauza bera, baina liburuekin. Orduan, norbaitek irakurtzen baldin badizu liburua, 
ba, edukiko duzu erreferentzia hori, pertsonaiak ezagutu ahal izango dituzu. Ez da gauza bera norberak… beno, irudikapena berdin-
berdintsu egin dezakezu. Baina beno, erritmoa eta abar. Ohitu behar zara beste ezaugarri batzuetara, baina oso polita da. Nik kotxean 
askotan jartzen ditut, eta joaten naiz… adibidez, ingelesez. Eta horrela baita, bada ohitzen duzu belarria, beste hizkuntzetara, beste 
azentuetara. Polita da.

ILAZKI SERRANO.- Begira zer lan polita. Egingo nuke, liburu bat hartu, hori zen nire lana, irakurri, grabatu eta gero baten bati eskaini.

MAITE GOÑI.- Ba, gero esango dizut. Ze, euskaraz ere badaukagu hori egiten duenik. Baina nik orain dela urte dezente, 2005-2006an 
ikasleekin egiten nuen hori. Euskal jakintzan eta hasi ginenean aro digitalean, beno pixka bat digitalizatzen euskararen irakaskuntza eta 
abar, ikasleek irakurtzen zituzten liburuak eta gero ipintzen genuen webgunean pixka bat laburpena liburuarena, audioa eta beraiek batez 
ere nik nahi nuen trebatzea beraiek ahozko irakurketan, ez? Ze, askotan ba ez zaionari gustatzen, ez duenak pasio hori, ba ez du 
irakurtzen pasioarekin. Eta askotan ez duzunean irakurtzen ondo, ez duzu ulertzen. Hizkuntzen irakaskuntzan altxor preziatua da audio 
liburuen mundu hau edo irakurketarena, edo, bestelako ba aro digitalak eskaintzen dizkigun beste aukera batzuk ez.

Bakarrik esan, euskaraz ere badagoela. Adibidez, badago ume txikientzat bat, baino badago adibidez, Xerezade deitzen den, 
Xerezaderen artxiboa eta beno, Ana Moralesek eta Laura uste dut dela, Laura Larrinaga. Hortxe egongo da jarrita. Eta, beno, urte batzuk 
daramatzate beraien gustuko liburuak hautatu eta euskaraz irakurri, efektuak jarri… Gainera, hasiera batean Bilbo Hirian grabatzen 
zituzten, orain jada iaiotasuna hartu dute teknikoki, beraiek moldatzen dira. Eta interneten sartuta, Xerezaderen artxiboan, aukera ezin 
hobea da euskaraz ere horrelako aukerak aurrera eramateko eta entzuteko.

http://www.ikasbil.eus/

